



















“ИМПОРТЫН БАРААНЫ ГААЛИЙН АЛБАН ТАТВАРЫН ХУВЬ, ХЭМЖЭЭ БАТЛАХ ТУХАЙ” УЛСЫН ИХ ХУРЛЫН 1999 ОНЫ 27 ДУГААР ТОГТООЛД НЭМЭЛТ ОРУУЛАХ ТУХАЙ ТОГТООЛЫН ТӨСЛИЙН ҮР НӨЛӨӨНИЙ ҮНЭЛГЭЭНИЙ ТАЙЛАН
























Улаанбаатар хот
2026 он



ГАРЧИГ




УДИРТГАЛ 

НЭГ. Шалгуур үзүүлэлтийг сонгосон байдал, үндэслэл

ХОЁР. Хуулийн төслөөс үр нөлөөг нь тооцох хэсгээ тогтоосон байдал

ГУРАВ. Шалгуур үзүүлэлтэд тохирох шалгах хэрэгслийн дагуу хуулийн төслийн үр нөлөөг үнэлсэн байдал

ДӨРӨВ. Үр дүнг үнэлж, зөвлөмж өгсөн байдал

4.1. Үнэлэлт, дүгнэлт 

4.2. Зөвлөмж 

АШИГЛАСАН ЭХ СУРВАЛЖ






УДИРТГАЛ

Хууль тогтоомжийн тухай хуулийн 17 дугаар зүйлд хуулийн төсөлд практикт хэрэгжих боломж, харилцан уялдаа зэргийг тооцож шинжилгээ хийх, давхардал, хийдэл, зөрчлийг арилгах, үүсэж болзошгүй, урьдчилан тооцоогүй үр дагаврыг тодорхойлох, хүний эрхэд нөлөөлөх байдлыг үнэлэх зэргээр хууль тогтоомжийн төслийн үр нөлөөг үнэлж, зөвлөмж гаргахыг заасан.

Энэ хүрээнд Засгийн газрын 2016 оны 59 дүгээр тогтоолын гуравдугаар хавсралтаар баталсан “Хууль тогтоомжийн төслийн үр нөлөөг үнэлэх аргачлал”-ын дагуу “Импортын барааны гаалийн албан татварын хувь, хэмжээ батлах тухай"  улсын их хурлын 1999 оны 27 дугаар тогтоолд нэмэлт, өөрчлөлт оруулах тухай тогтоолын төсөл”-ийн төслийг батлах тухай хуулийн төсөл (Цаашид “Хуулийн төсөл” гэх)-д уг судалгааг хийж гүйцэтгэлээ.

Судалгаагаар тус хуулийн төслийн үр нөлөөг үнэлж, хуулийн төслийн чанарыг сайжруулахад чиглэсэн зөвлөмж өгөхийг зорьсон болно.

НЭГ. ШАЛГУУР ҮЗҮҮЛЭЛТИЙГ СОНГОСОН БАЙДАЛ, ҮНДЭСЛЭЛ

Хуулийн төслийн үр нөлөөг тооцохдоо тухайн боловсруулж буй хуулийн төслийн зорилго, хамрах хүрээ, зохицуулах асуудалтай уялдуулан нэг, эсхүл хэд хэдэн шалгуур үзүүлэлтийг сонгож болох тул “зорилгод хүрэх байдал” гэсэн шалгуур үзүүлэлтийг сонгосон.

ХОЁР. ХУУЛИЙН ТӨСЛӨӨС ҮР НӨЛӨӨГ НЬ ТООЦОХ ХЭСГЭЭ ТОГТООСОН БАЙДАЛ

Хуулийн төсөл нь 1 зүйлтэй байх тул тус заалтыг сонгож, тухайн зүйл заалтын үр нөлөөг судлах болно.

	Шалгуур үзүүлэлт
	Хуулийн төслийн зүйл, заалт

	Зорилгод хүрэх байдал
	Гаалийн тариф, гаалийн татварын тухай хуулийн 4 дүгээр зүйлийн 4.3 дахь хэсгийг үндэслэн:

1."Импортын барааны гаалийн албан татварын хувь, хэмжээ батлах тухай" Монгол Улсын Их Хурлын 1999 оны 06 дугаар сарын 03-ны өдрийн 27 дугаар тогтоолын 4 дэх заалтын "26, " гэсний дараа "27, " гэж нэмэх.

2.Энэ тогтоолыг 2028 оны 12 дугаар сарын 31-ний өдрийг хүртэлх хугацаанд дагаж мөрдөх.

3.Энэ тогтоолыг 2026 оны 04 дүгээр сарын 01-ний өдрөөс эхлэн дагаж мөрдсүгэй.



ГУРАВ. ШАЛГУУР ҮЗҮҮЛЭЛТЭД ТОХИРОХ ШАЛГАХ ХЭРЭГСЛИЙН ДАГУУ
ХУУЛИЙН ТӨСЛИЙН ҮР НӨЛӨӨГ ҮНЭЛСЭН БАЙДАЛ

Хуулийн төслийн үр нөлөөг үнэлэх шалгуур үзүүлэлтийг сонгож, үр нөлөөг үнэлэх хэсгээ тогтоосон тул тэдгээрт тохирох шалгах хэрэгслийг дараах байдлаар сонгосон.
	№
	Шалгуур үзүүлэлт
	Үр нөлөөг үнэлэх хэсэг
	Тохирох шалгах хэрэгсэл

	1
	Зорилгод хүрэх байдал
	Хуулийн төсөл бүхэлдээ
	Зорилгод дүн шинжилгээ хийх



Улс орны эдийн засаг, уул уурхайн үйлдвэрлэлийн өсөлттэй холбоотойгоор манай улсын газрын тосны бүтээгдэхүүний хэрэглээ жил бүр өсөн нэмэгдэж ирсэн бөгөөд 2022 онд 1,9 сая тонн, 2023 онд 2.4 сая тонн, 2024 онд 2.8 сая тонн газрын тосны бүтээгдэхүүн тус тус импортлон хэрэглэж байсан бол 2025 онд импортын хэмжээ 2.9 сая тонн болж өмнөх оноос 0.1 сая тонноор өссөн. Цаашид 2026 онд     3.0 сая тн, 2027 онд 3.1 сая тн-д хүрэх төлөвтэй байна.

Өнөөдрийн байдлаар манай улс шатахууны хэрэглээгээ 100 хувь импортоор хангаж байгаа бөгөөд нийт импортын 95 орчим хувийг ОХУ, үлдсэн хувийг БНХАУ эзэлж байна. 

ОХУ-ын гол үйлдвэрлэгч, нийлүүлэгч Роснефть компанитай хэлцэл хийсний дүнд өргөн хэрэглээний бүтээгдэхүүн болох АИ-92 шатахууны хил үнийг 2022 оны 05 дугаар сараас хойш 705 ам.доллароор тогтворжуулан жижиглэн борлуулалтын үнэ сүүлийн 3 жил гадаад зах зээлээс хамааралтай үнийн өөрчлөлтгүй явж ирсэн.  2025 оны 6 дугаар сар хүртэл литр тутамд 2390 төгрөгөөр борлуулагдаж байсан бол тухайн сард бүтээгдэхүүний үнэ 200 төгрөгөөр нэмэгдсэн. Үнэ нэмэгдэх шалтгаан нь цалингийн доод хэмжээг 20 орчим хувиар нэмэгдүүлсэн, эрчим хүчний зардал           50 хувиар өссөн, халаалт, дулааны үнэ 30 хувиар өссөн, төмөр замын тээврийн өртөг 53 хувиар өссөн нь салбарын аж ахуйн нэгжүүдийн үйл ажиллагааны зардлыг огцом нэмэгдүүлсэн үндэслэлтэй байна. 

Түүнчлэн 2026 оны 01 дүгээр сарын 01-нээс эхлэн тухайн бүтээгдэхүүнд Гаалийн албан татвар 5 хувиар ногдуулж эхэлснээр  тонн тутамд өртгийг            125,000 төгрөгөөр өсгөж АИ-92 шатахууны үнэ тодорхой хэмжээгээр нэмэгдэх нөхцөл бүрдээд байна.

Мөн Ойрх Дорнодод үүссэн эмх замбараагүй байдал цаашид дэлхийн зах зээл дээрх газрын тосны үнэд тодорхой хэмжээгээр нөлөөлж үнийн өсөлт үүсэх, цаашид манай улсад нөлөөлөх нөхцөл бүрдээд байна. 

Нийтийн өргөн хэрэглээний бүтээгдэхүүн болох автобензиний Гаалийн албан татварын хувь хэмжээг тогтоох эрхийг Засгийн газарт олгох, зах зээлийн нөхцөл байдалтай уялдуулан Гаалийн албан татварыг тогтоох, зохицуулалт хийх боломж бүрдэх ач холбогдолтой юм. 

Иймд "Импортын барааны гаалийн албан татварын хувь, хэмжээ батлах тухай" Монгол Улсын Их Хурлын 1999 оны 06 дугаар сарын 03-ны өдрийн 27 дугаар тогтоолд өөрчлөлт оруулах тухай УИХ-ын тогтоолд оруулах өөрчлөлтийг Монгол Улсын Засгийн газрын өргөн мэдүүлснээр тогтоолын төслийг өргөн мэдүүлэхээр боловсрууллаа. 



	Хуулийн төслийн хэрэгцээ шаардлага (хуулийн төслийн үзэл баримтлалаас)
	Хуулийн төслийн зорилго

	Өргөн хэрэглээний бүтээгдэхүүн болох АИ-92 шатахууны хил үнийг 2022 оны 5 дугаар сараас хойш 705 ам.доллароор тогтворжуулж жижиглэн борлуулалтын үнийг литр тутамд 2390 төгрөгөөр 2025 оны 6 дугаар сар хүртэл тогтворжуулсан. 2025 оны 6 дугаар сараас эхлэн тус бүтээгдэхүүний үнэ 200 төгрөгөөр нэмэгдсэн. 
Үнэ нэмэгдэх шалтгаан нь цалингийн доод хэмжээг 20 орчим хувиар нэмэгдүүлсэн, эрчим хүчний зардал 50 хувиар өссөн, халаалт, дулааны үнэ 30 хувиар өссөн, төмөр замын тээврийн өртөг 53 хувиар өссөн нь салбарын аж ахуйн нэгжүүдийн үйл ажиллагааны зардлыг огцом нэмэгдүүлсэнд оршиж байна. 
Мөн 2026 оны 01 дүгээр сарын    01-нээс эхлэн тухайн бүтээгдэхүүнд Гаалийн албан татвар 5 хувиар ногдуулж эхэлснээр тонн тутамд өртгийг 125,000 төгрөгөөр өсгөж АИ-92 шатахууны үнэ нэмэгдэх нөхцөл бүрдээд байна. 
Иймд Гаалийн албан татварын хувь хэмжээг “0” хувиар тогтоох зайлшгүй шаардлага тулгараад байна.
	Улс орны эдийн засаг, уул уурхайн үйлдвэрлэлийн өсөлттэй холбоотойгоор манай улсын газрын тосны бүтээгдэхүүний хэрэглээ жил бүр өсөн нэмэгдэж ирсэн бөгөөд 2022 онд 1,9 сая тонн, 2023 онд 2.4 сая тонн, 2024 онд 2.8 сая тонн газрын тосны бүтээгдэхүүн тус тус импортлон хэрэглэж байсан бол 2025 онд импортын хэмжээ 2.9 сая тонн болж өмнөх оноос 0.1 сая тонноор өссөн. Цаашид 2026 онд 3.0 сая тн, 2027 онд 3.1 сая тн-д хүрэх төлөвтэй байна.

2026 оны 01 дүгээр сарын 01-нээс эхлэн тухайн бүтээгдэхүүнд Гаалийн албан татвар 5 хувиар ногдуулж эхэлснээр  тонн тутамд өртгийг 125,000 төгрөгөөр өсгөж АИ-92 шатахууны үнэ тодорхой хэмжээгээр нэмэгдэх нөхцөл бүрдээд байна.

Мөн Ойрх Дорнодод үүссэн эмх замбараагүй байдал цаашид дэлхийн зах зээл дээрх газрын тосны үнэд тодорхой хэмжээгээр нөлөөлж үнийн өсөлт үүсэх, цаашид манай улсад нөлөөлөх нөхцөл бүрдээд байна. 

Иймд ард нийтийн өргөн хэрэглээний бүтээгдэхүүн болох автобензиний Гаалийн албан татварын хувь хэмжээг тогтоох эрхийг Засгийн газарт олгох, зах зээлийн нөхцөл байдалтай уялдуулан Гаалийн албан татварыг тогтоох, зохицуулалт хийх боломж бүрдэх ач холбогдолтой юм.



ДӨРӨВ. ҮР ДҮНГ ҮНЭЛЖ, ЗӨВЛӨМЖ ӨГСӨН БАЙДАЛ

4.1. Үнэлэлт, дүгнэлт

Хуулийн төслийн үр нөлөөг “Зорилгод хүрэх байдал” шалгуур үзүүлэлтээр үнэлж дүгнэлээ.

Хуулийн төслийн зохицуулалт нь түүнийг боловсруулах болсон хэрэгцээ, шаардлага, үндэслэлтэй нийцэж байгаа бөгөөд үзэл баримтлалд тодорхойлсон зорилгыг илэрхийлж байна.

УИХ-ын тогтоолын төсөл батлагдсанаар иргэдийн амьдралд шууд нөлөөлдөг газрын тосны бүтээгдэхүүний үнийн өсөлтөөс урьдчилан сэргийлэх, нийгэм, эдийн засагт үзүүлэх сөрөг нөлөөллийг бууруулах эерэг үр дагавар бий болно. 

4.2. Зөвлөмж 

УИХ-ын тогтоолын төсөл нь 3 зүйлтэй байна. Үүнд:

1 дүгээр зүйлд "Импортын барааны гаалийн албан татварын хувь, хэмжээ батлах тухай" Монгол Улсын Их Хурлын 1999 оны 06 дугаар сарын 03-ны өдрийн 27 дугаар тогтоолын 4 дэх заалтын "26," гэсний дараа "27," гэж нэмсүгэй гэж тусгасан. 

2 дугаар зүйлд хууль хүчин төгөлдөр мөрдөх хугацааг тодорхойлсон.

3 дугаар зүйлд хууль хүчин төгөлдөр хэрэгжиж эхлэх хугацааг тус тус заасан байна.

АШИГЛАСАН ЭХ СУРВАЛЖ

Энэхүү “Импортын барааны гаалийн албан татварын хувь, хэмжээ батлах тухай” Монгол Улсын Их Хурлын 1999 оны 27 дугаар тогтоолд нэмэлт, өөрчлөлт оруулах тухай тогтоолын төслийн хэрэгжилтийн үр дагаварт хийсэн үнэлгээний тайлан-г боловсруулахдаа дараах эх сурвалжийг ашиглав. Үүнд:

1.Монгол Улсын Үндсэн хууль

2.Монгол Улсын 2025 оны гаалийн статистикийн мэдээ

3.Төсвийн тогтвортой байдлын тухай хууль

4.“Хууль тогтоомжийн төслийн үр нөлөөг үнэлэх аргачлал” Засгийн газрын 2016 оны 59 дүгээр тогтоолын гуравдугаар хавсралт.

